
一、語詞學習

1.　手：ten suˋ，幫忙、協助。

2.兩下半：liongˋ ha ban，一下子。

3.正來尞：zang loiˇ liau，再見。

4.搉搉搉：kog kog kog，敲門聲。

5.扚：diag，按下。

6.撙：zunˋ，轉動。

7.蟻公：ngie gungˊ，螞蟻。

8.拂頭：fin teuˇ，搖頭。

9.恁仔細：anˋ ziiˋ se，謝謝。

10.眨目：sabˋ mugˋ，閉眼。

二、句仔學習

1.⋯無⋯毋會⋯。

　電火無人扚，自家毋會著。

　鬧鐘無人撙，自家毋會響。

2.⋯無⋯，但係有⋯。

　路項燈無光，但係有月光。

　這桌菜無魚仔，但係有雞肉。

三、講看啊

1.鱷魚阿寶同大熊阿比　手做麼个？

　鱷魚阿寶　手大熊阿比起阿六个狗屋。

2.做麼个大熊阿比睡毋忒？

　因爭今晡日鱷魚阿寶來　手，大熊阿比毋記得同佢講聲恁仔細。

3.你試著大熊阿比同鱷魚阿寶係仰般个人？

　大熊阿比係知得感恩个人；鱷魚阿寶係一位毋會望人報答个人。

四、做看啊 (延伸學習、補充介紹 )

　你識同屋下人　手抑係屋下人同你　手，共下完成麼个事情無？好比講共下拚掃、共下整理屋下、

共下煮東西食⋯。有閒時節，做得同屋下人共下試做看啊哦！學習大熊阿比做一位知得感恩个人，

或者學習鱷魚阿寶做一位毋會望人報答个人。

《阿比毋記得麼个？》學習單


